
1. Antecedentes 

 

  

Figura 1. Plano do cemiterio da Capela e arredores na década dos cincuenta do s. XX. 
Fonte: voo americano 

Figura 2. Plano xeral actual do cemiterio da Capela. Fonte: Google Earth 

A fosa da Capela está localizada no cemiterio de Santiago da Capela, 

un espazo de titularidade veciñal que data de finais dos anos 

vinte/principios dos anos trinta do século XX. Esta situado no mesmo 

concello, ao lado da estrada que une Cabanas con As Pontes, á altura do 

km. 13, no coñecido “lugar de Chaos de Vilasuso”. Ao longo da súa 

historia sufriu diversos cambios, entre eles, unha ampliación, a 

progresiva construción de novos nichos, o cambio de lugar de certos 

elementos (como o lavadoiro) ou a parcial destrución do muro interior que 

divide o espazo de enterramento eclesiástico do civil. Na actualidade esa 

división persiste, aínda que con matices, pois, cada zona conta cunha 

porta de acceso diferenciada, pero ambas manteñen conexión polo 

interior. As figuras 1 e 2 recollen o plano máis antigo e o máis recente do 

cemiterio nos que se poden apreciar as diferenzas comentadas 

anteriormente. 

A fosa está identificada na base de datos de Nomes e Voces e está 

asociada a diversos enterramentos de persoas que foron “paseadas” 

durante a retagarda da guerra civil e incluso durante o franquismo. Tras 

recibir a petición das familias de dúas vítimas, para localizar e exhumar 

os restos de Joaquín Antón Rodeiro e Francisco Guerreiro Guerreiro, 

procedeuse a elaborar unha investigación histórica. O noso obxectivo foi 

constatar a existencia da fosa, localizar a súa situación exacta dentro do 

cemiterio e identificar as posibles vítimas que se puideran atopar alí 

enterradas. Non todos eles se puideron levar a cabo, pois a pesar das 

diferentes sondaxes e a prospección do xeo-radar, non se puido constatar 

a localización exacta da fosa no cemiterio. Veremos como foi o proceso e 

cales foron as nosas conclusións sobre as actividades levadas a cabo 

nesta anualidade do plan.  

2. Indagación preliminar sobre as vítimas para a súa identificación 

e localización 

 

Iniciamos a nosa investigación, tal e como comentamos, grazas á 

petición dos familiares das vítimas Joaquín Antón Rodeiro e José 

Guerreiro Guerreiro, pola que aseguran que están enterrados nunha 

fosa no cemiterio da Capela, xunto con Manuel Franco Bermúdez. En 

primeiro lugar, partimos do traballo realizado polo proxecto Nomes e 

Voces e revisamos as súas fichas na base de datos. Como resultado, 

observamos que, nos tres casos, no rexistro de defunción non constaba 

o concello de aparición do cadáver nin o lugar de enterramento. Isto 

significa que  comezamos por constatar a localización de ditos corpos no 

cemiterio da Capela e determinar a existencia de máis vítimas alí 

enterradas.  

Os familiares entregáronos documentación que eles mesmos 

recompilaron para localizar os corpos e que serviu para realizar unha 

prospección e busca da fosa do cemiterio da Capela, no ano 2008, levada 

a cabo pola Asociación para la Recuperación de la Memoria Histórica e 

concluída cun resultado negativo. Entre a información achegada, destaca 

a declaración escrita de varias testemuñas facilitadas polo cura de 

Santiago da Capela, a finais dos anos setenta, Ramón Permuy Sardiña. 

A máis completa é a de Victoriano Salgado Salgado,  

conocido y amigo de Joaquín Antón, afirma que estando trabajando en una 

finca cercana al cementerio de Capela, oyó unos disparos procedentes del 

cementerio e instantes despues es llamado por un Guardia Civil para que 

ayudase al encargado del cementerio (hoy difunto) a enterrar al que 

reconoció ser JOAQUÍN ANTÓN RODEIRO, su amigo, cuyo cadáver manaba 

sangre.  

A bibliografía apenas recolle detalles do asasinato e do enterramento 

dos tres veciños das Pontes no cemiterio da Capela, mentres que a fonte 

oral si constata esta realidade con relativo detalle1. A única referencia 

que difire desta idea é a investigación de Xosé Manuel Suárez, pois sinala 

como lugar de asasinato, As Pontes, pero non fai alusión ao lugar de 

enterramento. É certo que os rexistros de defunción das vítimas atópanse 

no xulgado das Pontes e foron inscritas por orde do delegado militar de 

Orden Público, pero nada nos apunta a que foran enterrados noutro 

cemiterio que non fose o da Capela. O feito de rexistrar as mortes nun 

determinado xulgado non se ten constatado como un elemento indicador 

do lugar onde está enterrado o cadáver. Poden ser moitas as 

circunstancias que inflúan neste feito, como o lugar dende o que emana 

a orde do asasinato ou o lugar onde os familiares residen e inscriben ao 

defunto, entre outras posibilidades.  

En canto á busca de máis posibles vítimas enterradas neste espazo, 

comezamos por filtrar na base de datos de vítimas de Nomes e Voces por 

concello de morte e, posteriormente, lugar de enterramento (A Capela) e, 

como resultado, obtivemos catro vítimas entre as que non se atopaban 

as que inicialmente buscabamos, Celestino e Ramón Sardiña Navarro 

e Manuel Prado Allegue. Esta lista aumentou conforme nos 

familiarizamos coa bibliografía específica e tras a colaboración 

establecida coa Asociación cultural Memoria Histórica Democrática. O 

traballo en equipo permitiu incluír a unha sétima vítima no grupo de 

vítimas posiblemente enterradas no cemiterio da Capela, Ramón Agras 

Fernández. Os asasinatos das sete persoas execútanse cun día de 

diferencia, entre o 18 e o 19 de agosto de 1936, polo que existe a 

posibilidade de que teñamos unha fosa con sete persoas (como mínimo) 

ou varias con diferentes corpos (neste caso, cos datos dispoñibles, unha 

con catro persoas e outra con sete). Con todo, posteriormente puidemos 

contactar coa familia (netas de Celestino) dos irmáns Sardiña Navarro, e 

 
1 Entrevista nº 2173, realizada por Antonio Míguez Macho, o 21 de novembro de 2006, 
en As Pontes, fondo Histagra, Terra e Memoria. 

constataron a exhumación de ditos cadáveres entre os anos cincuenta e 

sesenta grazas á iniciativa de Celestino Sardiña Fernández, fillo de 

Celestino e sobriño de Ramón. Foi unha persoa moi coñecida en 

Pontedeume, que estivo á fronte da Alcaldía entre 1970 e 1987 e que 

participou, posteriormente, como concelleiro ata a súa retirada da 

política no ano 2006 e o seu posterior falecemento, en 2017. A pesar de 

ser un feito relativamente recente, non puidemos comprobar o lugar de 

onde se retiraron os corpos nin onde se depositaron posteriormente. Esta 

información, aínda que non nos permite descartar por completo a 

hipótese dunha única fosa, indícanos que o máis probable é que os 

enterrasen en fosas diferentes. 

 Temos que ter conta, o desenvolvemento da violencia do 36 na 

contorna que estamos analizando. A mediados de agosto de 1936 a 

organización da Delegación de Orden Público de Ferrol dá un xiro coa 

chegada de Victoriano Suanzes. Distribuíuse en 5 negociados instalados 

no instituto, no cuartel de Garda Civil e na Academia de Maquinistas, e 

os investigadores observan un cambio nas dinámicas da violencia. As 

“sacas” fixéronse aínda mais intensas e moitas vítimas pasaron de ser 

executadas na mesma captura, a ser sacadas dos cárceres por orde 

expresa do delegado ou da Policía, para ser executados nos cemiterios da 

contorna. Posteriormente, o modus operandi máis habitual no 

funcionamento da “violencia do 36” foi tratar de dar a coñecer e outorgar 

visibilidade, por diversos mecanismos, ás mortes. As autoridades 

golpistas e os seus colaboradores elaboraron informes e notas que 

aludían a falsos intentos de fuxida por parte das vítimas para “xustificar” 

os asasinatos2. Deste modo, os “paseos” dos irmáns Sardiña Navarro, 

Manuel Prado e Ramón Agras aparecen relatados na prensa do momento 

do seguinte xeito: 

 
2 Eliseo Fernández Fernández, “A Delegación de Orden Público e a administración do 
terror en Ferrol (1936)”, en Xosé Ramón Hermida Meilán et al (coords.), Os Nomes do 
terror, Galicia, 1936: os verdugos que nunca existiron, Santiago de Compostela: Sermos 
Galicia, 2017 (81-98). 

Durante la madrugada de hoy, al ir destacados elementos de las fuerzas que 

guarnecen esta villa a efectuar un reconocimiento en las inmediaciones de 

Villasuso, del Ayuntamiento de Capela, a fin de recoger algunas armas que 

según declaraciones tenían ocultas los elementos extremistas, fueron 

tiroteados. Los rebeldes que actúan por aquella parte, apenas aparecieron 

en las cercanías de Villasuso las primeras patrullas, comenzaron la agresión 

con nutridas descargas cerradas. Al verse agredida la fuerza al servicio del 

orden, desplegó con rapidez, tomando posiciones para impedir huida de los 

revoltosos. Sin embargo, cuando se estrechó el cerco y se efectuó un 

reconocimiento, fueron encontrados los cadáveres de Manuel Prado Allegue, 

Ramón y Celestino Sardiña Navarro y Ramón Agra Fernández. Los 

cadáveres fueron inhumados en el cementerio de Capela3. 

O eufemismo que empregan para describir o asasinato non nos achega 

demasiada información relevante para a localización da fosa dentro do 

cemiterio. Pero o que si nos resulta útil é a referencia ao lugar de 

enterramento dos cadáveres, o cemiterio da Capela, constatando, deste 

xeito un dos nosos obxectivos iniciais, a comprobación da existencia da 

fosa na Capela. 

 

 
 
 
  

 
3 La Voz de Galicia, 19/8/1936. 

3. Fichas individuais das vítimas 

 
 

JOAQUÍN ANTÓN RODEIRO 

D
at

os
 p

er
so

ai
s 

Natural de Vilabella, As Pontes de García Rodríguez 

Veciño de As Pontes de García Rodríguez 

Idade 27 

Profesión Estudante para perito agrícola 

Filiación/s - 

Data e lugar 
de morte 18/8/1936 nas Pontes de García Rodríguez 

Resumo 

Un grupo de falanxistas e gardas vano buscar á casa 
xunto con Francisco Guerreiro e Manuel Franco (e outros 
máis pola zona da estrada de Ortigueira). Detéñenos e 
,algúns deles, lograron escapar á altura dunha casilla 
dos camineiros (como José Pita Seoane), pero eles tres 
fan noite vixiados no escolar (actual colexio de Santa 
María). Ao día seguinte, o 19 de agosto, lévanos á 
xefatura militar de Pontedeume e de volta ás Pontes foron 
asasinados no cemiterio da Capela, onde foron 
enterrados, posteriormente. Un amigo, Victoriano 
Salgado, o día que o pasearon, declara estar traballando 
nunha finca próxima ao cemiterio e escoitar os disparos. 
Momentos despois, foi chamado por un garda civil para 
que lle axudase ao encargado do cemiterio “a enterrar al 
que reconoció ser Joaquín Antón Rodeiro, su amigo, cuyo 
cadáver emanaba sangre”. Outro testemuño, incluso 
recorda enterrar os tres cadáveres (Manuel, Joaquín e 
Francisco).  

No referido ás súas características físicas: “talla un metro 
seiscientos cinco milimetros (de alto); perímetro torácico, 
ochenta y cuatro centímetros”.  

Outros datos de interese: solteiro, fillo de Francisco e 
María Antonia. Declarado útil para o servizo militar 

Fo
nt

es
 

re
la

ci
on

ad
as

 

Causa 
militar - 

Bibliografía Xosé Manuel Suárez, Guerra civil e represión en Ferrol e 
comarca, Ferrol: concello de Ferrol, 2002, p. 251.  



                                                                                             
 

 10 

Entrevistas Terra e Memoria, fondo Histagra, nº 2173, 196, 195 e 
92 

Rexistro de 
defuncións 

Si. Inscrito polo delegado de orde pública o 23/10/1936 
nas Pontes 

Outras 

Certificado do cura no que achega a declaración de 
catro testemuños que dan conta das circunstancias nas 

que foi detido e asasinado na Capela (31/7/1979) 

Certificado literal de defunción do rexistro das Pontes 

Expediente de Quintas (1923). Ayuntamiento de As 
Pontes de García Rodríguez. 

FRANCISCO GUERREIRO GUERREIRO 
D

at
os

 p
er

so
ai

s 

Natural de As Pontes de García Rodríguez 

Veciño de As Pontes de García Rodríguez 

Idade 43 

Profesión Membro da corporación municipal constituída no mes 
de xuño de 1936 

Filiación/s Izquierda Republicana 

Data e lugar 
de morte 19/8/1936 nas Pontes 

Resumo 

Un grupo de falanxistas e gardas vanos buscar á casa 
xunto con Francisco Guerreiro e Manuel Franco (e outros 
máis pola zona da estrada de Ortigueira). Detéñenos e 
algúns deles, lograron escapar á altura dunha casilla dos 
camineiros, pero eles tres fan noite vixiados no escolar. 
Ao día seguinte, o 19 de agosto, lévanos á xefatura militar 
de Pontedeume e de volta ás Pontes foron asasinados no 
cemiterio da Capela, onde foron enterrados, 
posteriormente. O día do Golpe estaba na Coruña 
facendo uns trámites para o concello xunto con, e á volta 
foron detidos.  

Fo
nt

es
 r

el
ac

io
na

da
s 

Causa 
militar - 

Bibliografía Xosé Manuel Suárez, Guerra civil e represión en Ferrol e 
comarca, Ferrol: concello de Ferrol, 2002. 

Entrevistas Terra e Memoria, fondo Histagra, nº 2173, 196, 195 e 
92 

Rexistro de 
defuncións 

Si, inscrito por orde do delegado de orde pública o 
23/10/1936 nas Pontes 

Outras 

Libro de Actas do Pleno do Concello das Pontes de 
García Rodríguez, 2/6/1936, en Galiciana 

Expedientes de concellos, sin. G-2727, fondo Goberno 
Civil, no Arquivo do Reino de Galicia 

MANUEL FRANCO BERMÚDEZ 
D

at
os

 p
er

so
ai

s 

Natural de As Pontes de García Rodríguez 

Veciño de As Pontes de García Rodríguez 

Idade 36 

Profesión - 

Filiación/s - 

Data e lugar 
de morte 19/8/1936 

Resumo 

Un grupo de falanxistas e gardas vanos buscar á casa 
xunto con Francisco Guerreiro e Manuel Franco (e outros 
máis pola zona da estrada de Ortigueira). Detéñenos e 
algúns deles, lograron escapar á altura dunha casilla dos 
camineiros, pero eles tres fan noite vixiados no escolar. 
Ao día seguinte, o 19 de agosto, lévanos á xefatura militar 
de Pontedeume e de volta ás Pontes foron asasinados no 
cemiterio da Capela, onde foron enterrados, 
posteriormente. 

No referido ás súas características físicas: “un metro 
seiscientos noventa y cinco milimetros (de alto). 
Perímetro torácico, ochenta y cinco milimetros”.  

Outros datos de interese: non sabe ler nin escribir, fillo 
de Juan e Antonia. En 1923 era fillo de nai viúva e pobre 
“a la que sostiene con el producto de su trabajo”. Foi 
declarado inútil para o servizo militar por padecer 
“artritis crónica supurada de la pierna derecha” 

Fo
nt

es
 r

el
ac

io
na

da
s  

Causa 
militar - 

Bibliografía Xosé Manuel Suárez, Guerra civil e represión en Ferrol e 
comarca, Ferrol: concello de Ferrol, 2002. 

Entrevistas Terra e Memoria, fondo Histagra, nº 2173, 196, 195 e 
92 

Rexistro de 
defuncións 

Si. Inscrito o 23/10/1936 polo delegado de orde pública 
nas Pontes 

Outras Expediente de Quintas (1923). Ayuntamiento de As 
Pontes de García Rodríguez. 

RAMÓN AGRAS FERNÁNDEZ 
D

at
os

 p
er

so
ai

s 

Natural de Pontedeume 

Veciño de Pontedeume 

Idade 28 

Profesión 

Funcionario municipal. En outubro de 1934 foi o único 
opositor que se presentou para a praza de oficial de 

secretaría de Pontedeume e foi aprobado, aínda que xa 
viña prestando ditos servizos de forma interina 

Filiación/s Izquierda Republicana 

Data e lugar 
de morte O 18/8/1936 na Capela 

Resumo 

Segundo a prensa, tras o recoñecemento despois dun 
enfrontamento entre as forzas de Pontedeume e 
“elementos extremistas” atopáronse os cadáveres de 
Manuel Prado, Ramón Agra e Celestino e Ramón Sardiña 
e foron inhumados no cemiterio da Capela. Testemuños, 
veciños de Pontedeume, sinalan a posibilidade de que a 
súa familia exhumase o seu corpo durante o franquismo 
e o levase para a tumba familiar situada no cemiterio de 
Pontedeume (non se logrou contactar con ningún deles 
nin contrastar esta información, pero si se localizou unha 
tumba en dito cemiterio coa inscrición “Falimia Agras 
Fernández”). 

Fo
nt

es
 r

el
ac

io
na

da
s  

Causa 
militar 

Non se atopou como procesado en ningunha causa 
militar, pero si aparece mencionado nas dilixencias 
ordenadas polo xuíz instrutor da nº 264/36 contra 

veciños de Pontedeume. As investigacións sobre a súa 
conducta “no ‘36” detéñense antes de ser declarado 

procesado tras confirmar a súa morte o 18 de agosto de 
1936, xunto aos irmáns Sardiña e Manuel Prado. 

Bibliografía 

Mario Valdivieso Mateo, “Represión feixista na Capela”, 
Papeis Artabros, nº 2 (2004), pp. 197-228. 

Xosé Manuel Suárez, Guerra civil e represión en Ferrol e 
comarca, Ferrol: concello de Ferrol, 2002. 

Entrevistas - 

Rexistro de 
defuncións 

Si, morte por feridas de armas de fogo rexistrada en 
Pontedeume o 6/10/1939 por orde do xuíz do partido.  

Outras La Voz de Galicia, 30/10/1934, 19/8/1936 

El Diario de Pontevedra, 19/8/1936 

El Ideal Gallego, 19/8/1936 

El Correo Gallego, 19/8/1936 

MANUEL PRADO ALLEGUE 
D

at
os

 p
er

so
ai

s 

Natural de A Coruña 

Veciño de A Coruña, Rúa San Andrés, 45 

Idade 38 

Profesión 

Funcionario do Consello da Coruña e asesor do Alcalde 
de Pontedeume. Nomeado como xefe de negociado de 
intervención a principios de 1928 e foi cesado tras o 

Golpe e antes de que o detiveran e asasinaran 

Filiación/s - 

Data e lugar 
de morte 18/8/1936 co cemiterio da Capela 

Resumo 

Casado con Rosario Lugris Valieri en 1921. Fillo do 
apoderado da casa Hijos de José Longueira. Detido a 
comezos de agosto de 1936 “por considerársele implicado 
en los sucesos ocurridos en esta villa. Hizo la detención 
el jefe de Falange Española de Puentedeume, don Nicolás 
Pardo”. “Fora arrestado por catro falanxistas uns días 
antes no Concello da Coruña, sendo sacado a punta de 
fusil e cos brazos en alto, e conducido en automóbil a 
Pontedeume”. Días antes, fixera un donativo como 
empregado do concello en favor da defensa da patria. 

Segundo a prensa, tras o recoñecemento despois dun 
enfrontamento entre as forzas de Pontedeume e 
“elementos extremistas” atopáronse os cadáveres de 
Manuel Prado, Ramón Agra e Celestino e Ramón Sardiña 
e foron inhumados no cemiterio da Capela. 

Fo
nt

es
 r

el
ac

io
na

da
s  

Causa 
militar - 

Bibliografía 

Mario Valdivieso Mateo, “Represión feixista na Capela”, 
Papeis Artabros, nº 2 (2004), pp. 197-228. 

Xosé Manuel Suárez, Guerra civil e represión en Ferrol e 
comarca, Ferrol: concello de Ferrol, 2002. 

Entrevistas - 

Rexistro de 
defuncións 

Si, inscrito o 30/8/1936 por orde do comandante 
militar de Pontedeume no xulgado da Capela 

Outras 
La Voz de Galicia, 7/8/1936, 19/8/1936, 20/9/1936 

El Diario de Pontevedra, 19/8/1936 

El Ideal Gallego, 12/10/1921, 9/8/1936, 27/1/1928, 
19/8/1936 

El Correo Gallego, 19/8/1936 

CELESTINO SARDIÑA NAVARRO 

 

D
at

os
 p

er
so

ai
s 

Natural de Pontedeume 

Veciño de Pontedeume 

Idade 53 

Profesión 
Empregado do ferrocarril, secretario interino do concello 
de Pontedeume (en 1935 consta como recadador de 
cédulas persoais da zona de Ferrol) 

Filiación/s 
Izquierda Republicana. Delegado do gobernador civil e 
presidente da corporación de Pontedeume dende o 9 de 
marzo de 1936 

Data e lugar 
de morte 18/8/1936 no cemiterio da Capela 

Resumo 

Era fillo de Juan Sardiña Silvar, alcalde de Pontedeume 
e 1890 e estaba casado con Jesusa Fernández Barral e 
tiñan varios fillos. Foi membro do Comité da Fronte 
Popular organizado tras o Golpe.  

Segundo o xuízo instruído polo delito de traizón, o 23 de 
xullo foi detido, xunto co seu irmán, Ramón, e Jesús 
Cernadas Pérez no monte Bréamo polas forzas da 
comandancia militar de Pontedeume e enviado ao cárcere 
de Pontedeume. Foron considerados como “destacados 
dirigentes de la revolución marxista en esta localidad con 
propósitos de atacar a las fuerzas armadas y cometer 
todo acto violento” e, por tanto, foron postos a disposición 
das autoridades militares de Ferrol o 1 de agosto de 1936. 
Catro días máis tarde instrúeselles causa militar por 
delitos de traizón e, posteriormente, foron enviados á 
prisión da Escollera, en Ferrol, onde lles toman 
declaración. O 17 de agosto Celestino e Ramón son 
reclamados pola Comandancia de Pontedeume para 
“practicar una diligencia relativa al hallazgo de armas”. 

Ao día seguinte o comandante militar de Pontedeume 
sinala ao xuíz instructor que “en la madrugada del día de 
hoy, al ir las fuerzas de este destacamento al recoger 
armas ocultas señaladas por destacados extremistas y al 
llegar a las inmediaciones de Vilasuso del término de 
Capela, fueron recibidas dichas fuerzas con descargas 
cerradas por los revoltosos que se encuentran fugados 
por aquella parte, resultando muertos al repeler la 
agresión, además de otros dos (Manuel Prado e Ramón 
Agra), los paisanos RAMÓN Y CELESTINO SARDIÑA 
NAVARRO, que habían aprovechado la confusión para la 
fuga en el momento de la agresión, los cuales han sido 
enterrados en el cementerio del referido Capela”. O xuíz 
solicita ao xulgado da Capela o rexistro de defunción dos 
irmáns pero, como resposta, comunícaselle que non 
constan como tal. Polo tanto, o xuíz, ordena a súa 
inscrición e que se lle remita de volta o correspondente 
rexistro, que se fai de rogar, máis da conta. Finalmente, 
foille remitido o 19 de setembro e destaca o feito de que 
se indica que os irmáns morreron no cemiterio e foron 
enterrados alí. Non será ata o 10 de novembro de 1936 
que serán declarados sobresidos na causa militar que os 
procesaba. 

Valdivieso recolle no seu artigo (A represión feixista na 
Capela: 206) que o fillo, Celestino Sardiña Fernández, 
anos máis tarde de morrer seu pai e seu tío, foi recuperar 
os corpos para enterralos no panteón familiar. 
Contactouse coa familia e a pesar de que lles sona tal 
feito, non son capaces de determinar cando se fixo o 
traslado de restos nin onde estaban situados. 

Causa 

264/1936 por rebelión por integrar un grupo de 
paisanos armados que participaron na defensa da ponte 

de Pontedeume 

Rexistro de 
defuncións 

Si, inscrito o 19/9/1936 por orde do tenente xuíz 
instrutor do rexemento de artillería de costa nº 2 de 
Ferrol no xulgado da Capela. En causa morte: polas 

forzas da comandancia militar de Pontedeume 

Outras 

La Voz de Galicia, 19/8/1936 

El Diario de Pontevedra, 19/8/1936 

El Ideal Gallego, 19/8/1936 

Boletín Oficial da Provincia da Coruña, nº 203, 
3/9/1935 

RAMÓN SARDIÑA NAVARRO 

 

D
at

os
 p

er
so

ai
s 

Natural de Pontedeume 

Veciño de Pontedeume 

Idade 41 

Profesión Oficinista (empregado do ferrocarril) 

Filiación/s Izquierda Republicana (secretario) 

Data e 
lugar de 
morte 

O 18/8/1936 no cemiterio da Capela 

Resumo 

Era fillo de Juan Sardiña Silvar, alcalde de Pontedeume 
en 1890. Estivo ligado dende rapaz ao mundo deportivo, 
pois foi xogador do Club Rajoy e do Pontedeume FC, e 
posteriormente, foi membro da directiva do Club 
Moderno, rexistrado en 1922. Durante a Segunda 
República emerxe como líder da ORGA.  

O 23 de xullo foi detido, xunto co seu irmán, Celestino, e 
Jesús Cernadas Pérez no monte Bréamo polas forzas da 
comandancia militar de Pontedeume e enviado ao cárcere 
de Pontedeume. Foron considerados como “destacados 
dirigentes de la revolución marxista en esta localidad con 
propósitos de atacar a las fuerzas armadas y cometer 
todo acto violento” e, por tanto, foron postos a 
disposición das autoridades militares de Ferrol o 1 de 
agosto de 1936. Catro días máis tarde instrúeselles 
causa militar por delitos de traizón e, posteriormente, 
foron enviados á prisión da Escollera, en Ferrol, onde lles 
toman declaración. O 17 de agosto Celestino e Ramón 
son reclamados pola Comandancia de Pontedeume para 
“practicar una diligencia relativa al hallazgo de armas”. 
Ao día seguinte o comandante militar de Pontedeume 
sinala ao xuíz instructor que “en la madrugada del día de 



                                                                                             
 

 21 

hoy, al ir las fuerzas de este destacamento al recoger 
armas ocultas señaladas por destacados extremistas y al 
llegar a las inmediaciones de Vilasuso del término de 
Capela, fueron recibidas dichas fuerzas con descargas 
cerradas por los revoltosos que se encuentran fugados 
por aquella parte, resultando muertos al repeler la 
agresión, además de otros dos (Manuel Prado e Ramón 
Agra), los paisanos RAMÓN Y CELESTINO SARDIÑA 
NAVARRO, que habían aprovechado la confusión para la 
fuga en el momento de la agresión, los cuales han sido 
enterrados en el cementerio del referido Capela”. O xuíz 
solicita ao xulgado da Capela o rexistro de defunción dos 
irmáns pero, como resposta, comunícaselle que non 
constan como tal. Polo tanto, o xuíz, ordena a súa 
inscrición e que se lle remita de volta o correspondente 
rexistro, que se fai de rogar, máis da conta. Finalmente, 
foille remitido o 19 de setembro e destaca o feito de que 
se indica que os irmáns morreron no cemiterio e foron 
enterrados alí. Non será ata o 10 de novembro de 1936 
que serán declarados sobresidos na causa militar que os 
procesaba. 

Segundo a prensa, tras o recoñecemento despois dun 
enfrontamento entre as forzas de Pontedeume e 
“elementos extremistas” atopáronse os cadáveres de 
Manuel Prado, Ramón Agra e Celestino e Ramón Sardiña 
e foron inhumados no cemiterio da Capela. Diversas 
testemuñas, como a do alguacil do concello, Manuel Doce 
Vilas, recordan o sangue derramado nas paredes do 
cemiterio a mañá do dia 19 de agosto. 

Valdivieso recolle no seu artigo (A represión feixista na 
Capela: 206) que o sobriño, Celestino Sardiña 
Fernández, anos máis tarde de morrer seu pai e seu tío, 
foi recuperar os corpos para enterralos no panteón 
familiar. Contactouse coa familia e a pesar de que lles 
sona tal feito, non son capaces de determinar cando se 
fixo o traslado de restos nin onde estaban situados. 

264/1936 por rebelión por integrar un grupo de 
paisanos armados que participaron na defensa da ponte 

4. Documentación do espazo a intervir 

Debido á titularidade veciñal do terreo no que se localiza a fosa e o 

cemiterio da Capela, o primeiro paso foi contactar coa asociación que na 

actualidade xestiona este espazo. Como resultado, puxeron nas nosas 

mans toda a documentación que albergaba o seu arquivo, entre a que 

destacamos o libro de orde de enterramentos e diversa información 

relativa á constitución e historia do cemiterio. Sobre a primeira fonte, non 

puidemos obter ningún dato concreto, pois é curioso o feito de que o 

rexistro se deteña o 27 de xuño de 1936. Deducimos que dende esa data 

ata os primeiros días do Golpe, non se enterrou ningunha persoa no 

cemiterio. Esta idea concorda coa realidade previa ao Golpe de 1936, pois 

se revisamos a media mensual de enterramentos un ano antes, esta 

ronda aproximadamente os tres enterramentos. Cando os golpistas 

toman o poder en Galicia, a xestión loxística dos enterramentos e das 

mortes, tanto as derivadas deste suceso como as demais, cambia de mans 

e pasan a estar controladas polos novos poderes, entre eles, a Igrexa. Polo 

tanto, este libro queda en branco e deducimos que dita institución asume 

esta cuestión. Tratamos de acceder a esta información pola vía 

eclesiástica, pero tivemos nula colaboración por parte do arquivo 

diocesano. Contactouse, ademais, co cura actual da Capela, pero trátase 

dunha persoa nova que apenas acaba de chegar á parroquia e descoñece 

a historia do lugar e a localización da documentación solicitada. 

No fondo do goberno civil do arquivo do Reino de Galicia non se 

atopou documentación relativa á constitución ou historia do cemiterio. 

No que respecta ao arquivo municipal, non recibimos unha resposta 

contundente á nosa busca de información, polo que, tampouco foi un 

recurso útil para completar o estudo. Por último, as pescudas en prensa 

e repositorios dixitais como Galiciana, deron como resultado, de novo, 

buscas negativas. En definitiva, a información que puidemos recompilar 

provén, fundamentalmente, da fonte oral e do fondo documental da 

asociación de veciños do cemiterio. 

5. Recoñecemento e estudo do espazo 

Figura 3. Plano dos anos vinte do século XX no que se proxecta unha proposta para a 
construcción do cemiterio (parte eclesiástica). Fonte: arquivo da asociación veciñal do cemiterio. 

Figura 4. Plano dos anos vinte do século XX no que se proxecta una proposta para a 
construcción do cemiterio (parte civil). Fonte: arquivo da asociación veciñal do cemiterio 

O 13 de xullo de 1929 constitúese a comisión de construción do 

cemiterio. Os primeiros planos datan de mediados dos anos vinte do 

século XX, e aínda que non amosan a versión definitiva, aproxímase en 

gran medida. A distribución dos nichos e a organización do espazo é 

bastante fiel ao resultado final, así como as portas de acceso e a zona de 

xardín. Os elementos que máis varían neses planos orixinais, con 

respecto á realidade, son a localización da sala de autopsia, o depósito de 

ferramentas, o osario e o espazo que ocupará o denominado “cemiterio 

de disidentes” (figuras 3 e 4). O cemiterio de “disidentes” abarcaría, de 

largo, o mesmo espazo que o eclesiástico e, ademais, a construción dos 

nichos fíxose seguindo unha traxectoria temporal acorde ás necesidades 

e aos presupostos do momento. Deste xeito, podemos entender as 

diferenzas entre as figuras 1 e 2. Por un lado, apreciase unha ampliación 

do espazo cara a parte posterior que data dos anos oitenta, 

aproximadamente; e por outro, no cemiterio vello obsérvanse certas 

zonas despoboadas de nichos, como a da marxe dereita da porta 

principal. 

No seu momento, os veciños implicados tiveron que xustificar con 

gran tesón a necesidade de creación do cemiterio, xa que non había 

ningún lugar no que se puidese construír cun espazo mínimo de 500 

metros, con respecto ás outras vivendas (o estipulado polas leis do 

momento). Con todo, a necesidade quedaba latente cando os veciños 

sinalaban que o cemiterio do atrio da igrexa parroquial era insuficiente, 

“dándose la lamentable circunstancia de tener que practicar los 

enterramientos en sepulturas que muchas veces han sido utilizadas tan 

sólo con la antelación de dos años y aún menos”. 

Ademais do compromiso económico asumido polos veciños para 

correr cos gastos de construción, reparación e sostemento do cemiterio, 

destaca a organización en canto á xestión do lugar. Dende os inicios, no 

“reglamento para la administración, cuidado y conservación” deixaron 

constancia de que unha xunta parroquial formada polo alcalde e tres 

veciños da parroquia (escollidos por eles mesmos) se ocuparían da 

administración do cemiterio, da venta de propiedades, da vixilancia e da 

execución de obras (figura 5). Polo tanto, o concello non tivo intervención 

no réxime interior. 

 
Figura 5. Parte do “Reglamento para administración, cuidado y conservación” do cemiterio de A 

Capela. Fonte: arquivo da asociación veciñal do cemiterio.  

As obras máis urxentes do interior finalizaron antes de rematar o ano 

1930, pero durante a República continuaron cos cambios neste espazo. 

Construíron unha beirarrúa pola fronte da entrada do cemiterio que tiña 

3,20 metros de ancho, ocupando todo o terreo entre o muro do cemiterio 

e a cuneta. A pesar de ser deseñado como un espazo que diferencia unha 

zona cristiá e outra civil, todo apunta a que esta realidade non durou 

moito tempo. A mediados de 1933, a xunta de veciños acordou que “se 

hará desaparecer del mismo (cementerio) el trozo de muralla que 

interiormente hace una separación, uniendo así los dos recintos de que 

está formado”. Posteriormente, na reunión da Xunta do 29 de xuño de 

1936, volve a facerse fincapé nesta idea e o primeiro acordo tomado sinala 

que se debe “derribar una parte de la pared que existe libre en el medio 

del que antes era el cementerio civil y católico para mejor comunicación 

de ambos departamentos”. Finalmente, a principios de setembro de 1936 

(tras o golpe de Estado do 18 de xullo de 1936), un recibo de cobro emitido 

por un empregado á Xunta do cemiterio, indica que a tarefa executada 

foi a de “abrir la pared del centro por el interior y su lado norte (...) y 

numerar los nichos desde el número veinte y nueve hasta el número 

ciento ocho”. Polo que, na práctica, esa diferenza entre cemiterio civil e 

eclesiástico parece ser que non existiu, e no caso de que fora, foi durante 

un breve período de tempo que discorreu na época da II República. Esta 

idea será importante á hora de argumentar algunha das hipóteses sobre 

a localización da fosa, tal e como veremos posteriormente. 

Volvendo á historia do espazo, dende os inicios da súa existencia, os 

veciños tiveron que negociar co cura párroco, Baldomero Ruibal, 

algunhas cuestións para lograr a positiva cooperación e a implicación da 

Igrexa nese lugar. Pois, como resposta á petición dos veciños para 

bendicir o cemiterio, el responde que antes deben cumprirse certas 

prerrogativas. Entre elas, destacan a de ter unha chave de acceso e un 

lugar onde gardar os utensilios necesarios para realizar o oficio e advirte 

que “pónganse ustedes de acuerdo para todo esto que les indico al objeto 

de solucionar este asunto satisfactoriamente para todos, y déjense, como 

algunos hacen, de andar por ahí propagando actitudes y determinaciones 

mias que nunca existieron ni están en mi ánimo.” 

Finalmente, o espazo comezou a funcionar para o fin co que foi 

construído a finais de maio de 1931, día no que se constitúe a Xunta do 

Cemiterio Parroquial da Capela. Sobre a xestión dos cadáveres, entre as 

medidas acordadas a finais de 1934, destacan, por un lado, a primeira 

disposición, “no podrá dar sepultura a ningún cadáver sin la 

correspondiente licencia del juzgado y sin antes dar conocimiento a la 

Junta”; e, por outro,  a quinta, “nadie se podrá encargar de cerrar 

ninguna urna ni abrir ninguna sepultura más que el encargado de a 

Junta”. Ademais, a partir do 29 de xuño de 1936, acordárase numerar 

os nichos que faltan para poder sinalar este dato no libro de 

enterramentos.  

Con todo, os “sucesos de 36” modifican substancialmente as lóxicas 

de funcionamento da sociedade. Os asasinatos dunha importante parte 

de poboación rompen coas dinámicas de convivencia previas e a 

magnitude da violencia adquire uns niveis sen  precedentes. Deste xeito, 

tal e como vimos na documentación do cemiterio, detéñense os rexistros 

de enterramentos e os cadáveres dos “paseados” son sepultados sen 

seguir as canles administrativas legais. Como consecuencia, temos un 

baleiro documental da historia do cemiterio a partir do Golpe de 1936. 

Deducimos que pasa a estar xestionado pola Igrexa e temos constancia 

de que se realizaron algúns cambios no espazo, como a construción de 

nichos, segundo as necesidades da veciñanza.  

Un dos últimos cambios significativos na morfoloxía do cemiterio é a 

ampliación do cemiterio cara a parte posterior do antigo, que implicou o 

derribe parcial do muro de peche para dar acceso a esa nova zona (figura 

6). A licencia para construír o muro de peche do cemiterio pola parte do 

camiño veciñal, así como para a construción de 17 panteóns, concedeuse 

en 1981, coa condición de que se realizase a unha distancia de 4,5 metros 

do camiño. Sobre este novo plano do cemiterio, posteriormente, 

realizouse unha prospección no ano 2008 por parte da Asociación para 

la Recuperación de la Memoria Histórica para recuperar os corpos das 

vítimas. Esta afectou ao terreo situado á marxe dereita do muro de peche 

no cemiterio civil abarcando uns 30 metros e deu como resultado, 

negativo (figura 7). 

Entre a obra de ampliación e a actualidade temos constancia doutros 

dous cambios importantes que ocorren a partir de 2016. Por un lado, a 

construción de novos nichos na parte do cemiterio civil, alargando a 

ringleira dos que veñen da parte nova pegados ao muro de peche e, por 

outro, o traslado do lavadoiro. Este estaba situado precisamente onde 

construíron eses novos nichos, polo que foi trasladado para unha caseta 

que se sitúa no límite entre o cemiterio vello o novo e entre o vello muro 

que separaba o cemiterio civil do eclesiástico (figura 8). A base de ambas 

estruturas fíxose apenas cavando 10 cm. de profundidade para asentar 

unha base de formigón, polo que, en principio, ditas intervencións non 

alteraron en gran medida os substratos máis inferiores do terreo. 

Figura 6. Plano da distribución do cemiterio antes de 2017. Fonte: fondo Histagra 

 
Figura 7. Zona de prospección en 2008. Fonte: informe da exhumación de 2008 

Debido á falta de información contrastada sobre a localización exacta 

da/s fosa/s, nun informe preliminar lanzamos algunhas hipóteses, en 

relación coa historia do lugar e os acontecementos. Algúns familiares das 

vítimas aseguraron que a fontes orais (non sabemos cales e, por tanto, 

non puidemos contrastalas) indican que a fosa se sitúa na parte escavada 

en 2008 (figura 6). Ademais, apóianse na idea de que os “paseados” eran 

considerados como repudiados da fe católica e, por tanto, non serían 

dignos de recibir cristiá sepultura. Por iso, en moitas ocasións foron 

enterrados fora do recinto eclesiástico ou nas zonas máis marxinais do 

espazo, que neste caso sería o cemiterio civil. A pesar de que esa foi unha 

realidade, na práctica puidemos ver como case dende a creación do 

cemiterio nos anos trinta, os veciños intentaron que, tanto a zona dos 

“disidentes” como a eclesiástica, funcionaran como unha soa.  

A primeira hipótese que presentamos basease na observación da 

distribución do espazo e no coñecemento previo sobre o modo de 

actuación dos pelotóns de fusilamentos en casos similares. Esta posible 

localización sitúase na parte posterior do cemiterio, unha área afastada 

da porta de entrada e pegada ao antigo muro de peche (que na 

actualidade divide o cemiterio vello do novo). Esta zona queda delimitada, 

segundo a distribución actual dos nichos e do cemiterio, a un pequeno 

rectángulo situado en fronte á caseta do lavadoiro (figuras 8 e 9). Esta 

hipótese tería sentido en canto a que, para este tipo de enterramentos, 

adoitaban escoller zonas pouco frecuentadas, que non foran áreas 

principais e centrais do entorno e que puideran pasar desapercibidas.  

Con todo, unha segunda hipótese está relacionada coa versión 

ofrecida por dous testemuños que viviron de forma coetánea aos feitos. O 

primeiro deles trátase dunha veciña da parroquia que naceu no lugar de 

Sande, nora dunha das persoas que axudou a enterrar a algunha das 

vítimas. De pequena recorda que na esquina da marxe esquerda do 

cemiterio eclesiástico, había unha silveira sobre a que dicían que non se 

podía tocar nin facer nada porque alí enterraran aos “paseados”.  

Na actualidade é unha zona na que hai nichos, descoñecemos as 

circunstancias desas construcións, pero é certo que nos planos históricos 

do cemiterio dos anos cincuenta esa esquina aparece deserta (figura 1, 8 

e 10). Esta versión é coherente co que sinala o alguacil do concello da 

Capela, Manuel Doce Viñas (alias “O Panda”) no seu escrito sobre os 

fusilados no cemiterio: 

(...) Ramón Sardiña Navarro y Celestino Sardiña Navarro, ignoro en que 

parte del cementerio fueron fusilados. Además de estos fueron fusilados 

otros más que en este momento ignoro cómo se llamaban, lo que recuerdo, 

sí, bien, que al pasar algunos días después y pasar yo por allí por junto a 

dicho cementerio, he visto manchas de sangre seca en (?) de la arena que 

estaba a la puerta única del cementerio dicho, del cementerio que no es 

civil. El dicho cementerio, no es un cementerio solo, el cementerio civil está 

unido al otro y a la parte del oeste, por consiguiente, que no es civil, está la 

puerta al viento este. La arena que se deja (?) entonces estaba amontonada 

en dicha parte de la puerta del cementerio que no es civil y a la parte 

izquierda, entrando en el cementerio por dicha puerta. La arena en cuestión 

estaba destinada para emplear en la construcción de dicha, que entonces 

se construían en dicho cementerio. Recuerdo que la sangre que allí he visto 

en dicha arena fue derramada por los señores que fusilaron, pero se conocía 

que alguna persona o persona tuvieron la curiosidad de tapar con la misma 

arena esta sangre derramada para evitar que la viese el público que en lo 

sucesivo y en aquellos días pasase por allí, que siempre hace mal efecto el 

verla (...). 

Outra das característica que teñen os enterramentos dos “paseados” nos 

cemiterios é que, se as vítimas foron asasinadas nese mesmo espazo, non 

adoita estar moi lonxe un lugar doutro. É dicir, se os asasinaron á beira 

dun montón de área situada á marxe esquerda da porta da entrada, é 

moi posible que lle deran sepultura nesa mesma esquina para non 

complicar o traslado de corpos e axilizar o enterramento.  

Figura 8. Plano actual do cemiterio da Capela no que se sinalan en vermello as dúas hipóteses 
sobre a localización da/s fosa/s e en azul os cambios realizados a partir de 2016. Fonte: Google 

Earth 

 

 
Figura 9. Posible localización da/s fosa/s segundo a primeira hipótese. Fonte: fondo Histagra 

Figura 10. Posible localización da/s fosa/s segundo a segunda hipótese. Fonte: fondo Histagra 

6. Intervención na fosa: sondaxes, escavación, inhumación e 

difusión 

Debido ás múltiples dúbidas e hipóteses de localización da fosa dentro 

do cemiterio, o primeiro tipo de intervención arqueolóxica que se levou a 

cabo no cemiterio foi unha prospección mediante xeo-radar. Fíxose en 

toda a superficie do cemiterio antigo e a calidade dos datos obtidos foi 

correcta. Con todo, os resultados amosaron unha composición do terreo 

moi heteroxénea e complexa que dificultou a identificación de elementos 

compatibles con enterramentos (figura 11). 

 
      Figura 11. Técnicos traballando c oxeo-radar no cemiterio da Capela. Fonte: fondo Histagra 

Posteriormente, en función das hipóteses iniciais, das zonas sinaladas 

do informe da prospección xeofísica e de novos testemuños orais, 

leváronse a cabo dúas sondaxes. A primeira delas, ten que ver coas 

referencias que temos de enterramentos na parte esquerda da porta 

principal do cemiterio eclesiástico (figuras 12 e 13). A segunda está 

relacionada co testemuño dunha persoa que viu, de primeira man, os 

corpos de tres persoas nos días de autos e movementos de terra na parte 

central do cemiterio eclesiástico. Esta fora unha área xa traballada por 

unha anterior intervención en 2008, polo que a sondaxe realizouse nun 

dos poucos espazos que anteriormente quedaran sen tocar (figura 14). 

Ambas deron resultados negativos. 

 

 
Figura 12. Área sinalada para a realización da primeira sondaxe 

  



                                                                                             
 

 37 

 

 
Figura 13. Primeira sondaxe localizada á marxe esquerda da porta da entrada do cemiterio 

eclesiástico 

 
Figura 14. Segunda sondaxe localizada no medio do cemiterio civil 

Cabe mencionar a valoración dunha terceira sondaxe que, finalmente 

non se levou a cabo debido á debilidade das indicacións e motivos para 

facelo. Outra zona que se barallou nun principio como posible 

localización da/s fosa/s foi a parte posterior do cemiterio civil, unha área 

próxima ao antigo muro de peche. Con todo, as mínimas alteracións que 

amosaba o xeo-radar asociáronse a movementos de terra relacionados 

coa construción do lavadoiro a partir do 2016 e restos dunha estrutura 

cuadrangular correspondente coa fila de nichos. 

No que respecta ás actividades de difusión, estiveron condicionadas 

polo propio desenvolvemento dos traballos na busca da fosa. Con todo, 

si tivo un importante eco nos medios locais (figuras 15 e 16).  

 

Figura 15. Titular de La Voz de Galicia, 1/6/2022. 

Figura 16. Titular de El Progreso, 2/6/2022. 

